
Oksaj t’aan

Felipe Ávila

Utia’al ak na’atik le zapatismóo’ yéetel bix u táakpajal tu 
k’aylajil u múuch’ wíiniilo’ob le México ti’ le k’iino’oba’ 

ka’anan ak káajal yéetel u Belbesajil Ayala, jach le ti’ u noj ts’íi-
bil utia’al u ts’o’olol le peksajil meenta’ab noojolil. Yéetel letie’ 
zapatismoe’ tu jets’aj u bix u yóol beeyxan le muuch’ tukulo’ob 
ku meentiko’ob u nu’ukil yéetel u meyaj ti’ le ja’abo’ob ku ta-
alo’obo’. Je’ebix le ts’íib meent u síijil zapatismoe’, u Belbesajil 
Ayalae’ junp’éel ts’íibil ju’un ts’o’oksa’an, síijnal, ku ye’esik u 
yi’ijil u tuukulil yéetel u tuukul meyajil jo’olpóopil le ba’alo’on 
tu maansajo’ob tu kuxtalo’ob le zapatistaso’obo’, líik’ul ka’aj 
kaaj u ba’atelo’ob yéetel J-Diaz tak ka’aj ts’íikinajo’ob yéetel 
J-Madero.

U síisil u Belbesajil Ayalae’ úuch tumeen ma’ béeychaj u 
yúuchul k’axtaan ichil J-Madero yéetel Zapataj, úuch tu wi-
na’alil Julio yéetel ti 1911, ka’ tu ya’alo’ob le zapatistaso’obo’ 
utia’al u k’ubiko’ob u ts’oono’obe’ ka’ana’an u yuuchul ba’ax 
a’alan tuyo’sal u k’u’ubul tuka’atéen yéetel u t’o’oxol lu’umo’ob 
ti’ le kaajo’obo’ je’ebix k’a’aytanik tu maderistai Belbesajil San 
Luis, beeyxan ka yéeya’al tia’al u jo’olpóopil le mejen kaajo’obo’ 
máaxo’ob u ts’aamaj u yóolo’ob ti’ le ba’ateltambalo’. Jach 
ka’jóolta’an le baxo’ob úuch tumeen ma’ beychaj u yúuchul le 
k’axtáano’ob ikil J-Madero tu yóotaj u ts’aaj ki’imak óolal tu-
yo’sal le ba’alo’ob ku seen k’áatiko’ob le zapatistaso’obo’, yéetel 
u mo’olayilo’ob jo’olpóopil, yéetel xan u luk’sa’al u ts’oono’ob u 
muuch’ ajbalatelo’obil noojol utia’al u yuts yaantal u yuumil le 
nojoch lu’umo’obo’ yéetel le jo’olpóopil polinta’an meen J-Leon 
de la Barra, u xu’ulul xan u k’iinil peksajóol tu lu’umil more-
losij meenta’an meen u k’uuxilil zapatistáa. U tuukul J-Madero 

utia’al u kaxtil ki’imak óolale’ ma’ beychaj u yúuchuli’ meen 
jach ts’u’uychaj u majan súutukil jo’olpóopil J-De la Barra yéetel 
u p’a’asaj óol u Múuch’ Ajba’atelo’ob Jo’olpóopilil, le lóobil óol 
meenta’ab ti’ J-Zapata tu ye’esaj J-Maderoe’ yéetel u jo’olpopil 
j-delabarristae’ ma’ táan u ts’a’ayalo’ob u tusbelto’ob le much’ 
ajba’atelo’obo’, le zapatistaso’obo’ tu na’ato’ob le la’ beywá su’ut 
u paacho’ob ti’obe’.

Tu xuul u wina’alil agosto ti’ 1911, meen u biin táanil u 
Ajba’atelo’obil Jo’olpóopil, zapatistaso’obe’ tu xu’ulso’ob le 
k’axt’aano’obo’ yéetel u p’aatiko’ob u ts’oono’ob, bey túune’ 
junp’éel chichan muuch’ ajba’atelo’ob polintano’ob tumeen 
J-Zapata anchaj u púuts’ulo’ob yéetel u ta’akubao’ob tu xu’uk’il 
Puebla. J-Maderoe’ tu k’amaj u Nojoch Jala’chilil Noj Lu’umil 
tu wak k’iinil u wina’alil novimebre tu ja’abil 1911, ba’ale’ ti’ le 
k’iino’ob je’elo’ zapatistaso’obe’ sàasil ti’ob le jo’olpóopilo’ ma’ 
táan u k’ex u tuukul tuyo’salo’ob yéetel yaan u seen k’áata’al 
ti’ob ka’ u chin u poolo’ob tuyo’sal mixba’al u k’eexij. Lebee-
tike’ utia’al u ye’esik yaan u yutsil u ba’atele’ ti’ le máaxo’ob 
áabtiko’ yéetel ti’ u tuukul tuláakal kaaj, tu yilaj ka’ana’an u 
ts’aik k’ajóolbil junp’éel belbesaj tu’ux ka’ u ma’alob ts’o’ol u 
tuukulilo’ob yéetel ba’ax yo’lal ku ba’ate’el. Beyo’, tu kaajbal 
u wina’alil noviembre tu ja’abil 1911 tu k’ubéentaj ti’ J-Otilio 
Montaño, juntúul u ajka’ansaj  mejen kaajo’ob, máax jach antik 
ti’ le k’iino’obo’, ka’ u ts’iib junp’éel ts’oolil meyaj ka’ cha’abak 
je’ebix nu’uk utia’al u ba’ateltambal noojol.

Ku k’a’ajbesik J-Francisco Mercado, máax yaan ti’ u Noj 
Muuk’ Lu’umil J-Zapata yéetel máax ilmij le k’iino’ob je’elo’:

Mantats’ le súutuko’ob ku tsikbal ajka’ansaj J-Montaño yéetel 
jo’olpóopil J-Zapata, leti’e’ u  k’áat ka’ yanak junpéel belbesaj 
meen ku tukukta’ale’ chen loobil wíiniko’on, janal wakaxo’on 
yéetel kíinsaj wíiniko’on yéetel ma’ táan ak ba’atéel tu yo’sal 
junp’éel láakam, yéetel tuune’ tu yuum J-Emiliano’e’ tu yóotaj 
ka’ meenta’ak u Belbesajil Ayala kak cha’aj utia’al ak láakam.1

1 J- Rosoff yéetel J-Anita Aguilar, Así firmaron el Plan de Ayala, México, 
SepSetentas, 1976, pp. 35-36.

Ku tsikbatik J-Porfirio Palacios, úuchben zapatistáa, J-Montaño 
ts’íib u Belbesajil Ayala tu kaajil Jumitepec, tu balkaajil Ocui-
tuco, naats’ ti’ u xu’uk’il Puebla. J-Zapatae’ tu xak’altaj ka’ tu 
ts’ikbaltaj yéetel. Ts’o’okole’, ka’ tu k’amo’ob junp’éel k’aak’as 
nuuk ti’ J-Madero utia’al u utsil meentik ba’axo’ob ku seen k’áa-
tatiko’ob, Zapatae’ tu yóotaj u ts’áaj ka’jóolbil yéetel u t’i’it’ik 
u Belbesajil Ayala. Lelo’ úuch yu kaajil Ayoxustla tu balkaajil 
Huehuetlán el Chico, Puebla, 28 ti’ u wina’alil noviembre tu 
ja’abil 1911. Bey u ya’alik J-Carlos Reyes Avilés, uláak’ úuchben 
zapatistáa, J-Zapatae’ ka’ ts’o’ok u xak’altik yéetel J-Montaño u 
ts’ookil le ts’íibo’, tu payt’antaj u nojochilo’ob te’ k’iin je’elo’ te’ 
chan kaajo’, ti’ junp’éel xa’anil naj ka tu ya’alaj ti’obe’:

Le máaxo’ob ma’ sajako’obe’ ka’ máanako’ob joronts’íib… 
ka’ ts’o’oke’ J-Montañoe’, wa’alaj tu tseel junp’éel mayak che’ 
chichan yéetel to’oto’ol, je’ebix junp’éel u kili’ichil k’aylayil 
ku kanáantiko’ob u kajnáalo’obil Ayoxutla, yéetel u juum u 
kaal, kóoch yéetel ma’as, beeyxan u t’aan je’ebix juntúul u 
ajkanasajil chan kaajo’ob, tu xokaj u Belnesajil Ayala. Tuláakal 
le máax kula’ano’obe’ tu ejemto’ob le ts’íibil ju’uno’ yéetel 
tuláakal u yóolo’ob, u jo’olilo’ob yéetel u nojochilo’ob tu jo-
ronts’íibto’ob yéetel ja’akach ki’imak óolal.

Ka suunajo’ob J-Morelos, ma’ máan ya’ab k’iin’obe’, ti’ Ajuachit-
lan, J-Zaptae’ tu t’anaj u ajk’iinil Huautlán utia’al u ts’íibtik yée-
tel u kaxtelan nu’ukul ts’íib ya’achkab yóochelil le Belbesajo’. 
Ts’o’ole’, tu túuxtaj ja’abach yoochelil tu tukúuchil jo’olpóopilil 
táanxel lu’umo’ob tu Non Kaajil México beeyxan ti’ J-Gildardo 
Magaña, le lá, ti’ le k’iino’ob je’elo’, leti’ máax bisik u t’aan te’ 
Noj Kaajil nojlu’umil, utia’al u kaxtik u jóosik tu ts’íibbil ju’un 
peksilo’ob nojlu’umil, Chen Diario del Hogar tu yóotaj u ts’aaj 
k’ajóolbil, ka’ tso’ok u k’áatik ti’ J-Madero máax ilik u ts’a’alaj 
wáaj je’el u béeytal u beetike’, u Jo’olpóopil ba’ateltambale’ tu 
núukaj ti’e’ je’ele’, utia’al u yojéelta’al meen tuláakal wíiniko’ob 
“sataj óol J-Zapata”.2

2  J-Porfirio Palacios, El Plan de Ayala. Sus orígenes y su promulgación, 
México, s/e, 1949, pp. 53-56; J-Rosof yéetel J-Aguilar, op. cit, pp. 37-38, 



Le pikilju’un je’ela’ utia’al U Meyajil u Meenta’al u Suuktal 
Xook tak Nojlu’umil meen le jo’olpóopil yaan ti’ le k’iino’oba’, 
utia’al u kaxta’al u takpajal u yóol tu láakal wíinik ti’ le meyaja’, 
utia’al u k’uchul ti’ u nojoch múuch’ilo’ob ya’abkach máako’ob 
yéetel ti’ la maaxo’ob na’an ya’ab taak’in ti’obo’.

yéetel J-Gildardo Magaña, Emiliano Zapata y el agrarismo en México, vol. ii, 
México, s/e, 3 vols., 1934-1941, pp. 80-83.

U belbesajil Ayala1

John Womack Jr.

Utia’al le Zapatistaso’obo’ u Belbesajil Ayalae’ junp’él ba’al 
yaan u kili’ichij. Líik’ul u ts’ook k’ino’obil u wina’alil 

Noviembre 1911 ka tu ts’a’ob k’ayóolbil yáax teene’, tak ti’ u 
yáax k’iinil 1918, ka’ tu ta’akajo’ob tuyo’sal u tojbenil “junp’éeli-
li’kunsal”, u nojochil le zapatistaso’obo’ tu tukultajo’be’ le bel-
besajo’ ma’ chen  junp’éel tsoolil  utia’al u meenta’al ba’alo’obi’, 
ka tu ts’ajo’ob u yóolil ti’ junp’éel K’ili’ich Ts’íib. Ma’ táan u 
yóotiko’ob ma’ u yúuchul mix junp’éel ba’al ts’íibta’ab ti’, mix u 
pech’óolta’al u tsoolil u meyajo’ob, le tu meentaj u yúuchul jun 
pik k’iinil mexicano tu p’ataj junp’éel noj chíikulil. Le lu’umo’ob 
tu’ux najalnajo’ob, bin u chichantaj, ti’ Morelos yéetel ti’ Puebla, 
ma’ xu’ul u chimpoltiko’obi’ tak’ ka’ tu k’ubaj u yóolo’ob ti’ u 
Belbesajil Agua Prieta tu wina’alil abril tu ja’abil 1920. Ts’o’ole’ 
u Belbesajil Ayala jach’ k’ajóolt’ab je’ebix u yáax chíikulil le me-
yajil xak’al xook jach nojba’al yéetel jach ku ba’ateta’an México, 
le ti’ u túumbenkunsa’an u tsoolil bix u meyajta’al le lu’umo’.

Le belbesajo’ ma’ junp’éel ba’al ma séeb úuchik u men-
ta’ali’. Ikil u ya’alal u tuukulilo’o’be’, bin u meenta’al min kex 
50 ja’abo’obilo’ob, yéetel le ka’asaj tu ts’aaj Juarez ti’ le kaajo’ 
tuyo’sal o jach k’a’ananil u uts tuukulo’obil a’amaj t’aan yée-
tel utsil, beyxan u nojba’altal wíinik tuyo’sal u Nojlu’umil ka’aj 
úuch le p’ismuuk’ yéetel le J-Franceso’obo’, tumeen le k’uuxil 
úuch meen le k’ubt’aano’ob tu meentaj yéetel meen jach máan 
u k’ab le ja’alacho’ob u k’iinil u k’aas jo’olpóopilil Yuum J-Por-
firio béeyxan, tu ts’ooke’, yéetel u pu’ulul alabóolil ti’ u yutsil 

1 John Womack Jr., texto tomado del “Apéndice B”, Zapata y la Revolu-
ción mexicana, México, fce, Historia, xx, 2017, pp. 435-442.

Madero. U tsoolil u tukulil zapatista, jach leti’, tu tsol tuukulil 
ba’ateltámbal, ts’o’ok u kaajal u meyajta’al ka’achij min bolom 
wina’alo’ob. U k’u’ile’ u Belbesajil San Luis, leti’e’ tu ejemta’ab 
tumeen le ayalatsilo’obo’ tu wina’alil Marzo ti’ 1911. Bey túu-
no’ tu k’áato’ob ka’ luk’uko’ob u ajmeyajilo’ob jo’olp’óopil ti’ 
kaajo’ob yéetel ti’ le Nojlu’umo’, yéeyano’ob wáa chen ts’aaba-
no’ob, cha’ak’abil yéeyaj yéetel u ma’alo’ob ts’aabal túunben aj-
meyaj jo’ol póopilo’ob, beeyxan u xak’alta’al tumeen ajp’iiso’ob 
le ba’atelo’ob yaan yilo’ob yéetel máax tia’al le lu’umo’obo’. U 
tuukul Zapata ma’ k’éex tuláakal u k’iinil le ja’ajalilo’, mix tak 
tu k’iinil le ts’u’uj talamil úuch tu wina’alil agosto.

Tak túun tu xuul u wina’alil septiembre, ka’ ts’o’ok y 
pu’ululo’ob tu lu’umil Morelos meen u ajba’atelo’obil le nojoch 
jo’olpóopo’, ka’ tu jetso’ob ba’ax u k’áato’ob le zapatistaso’obo’. 
Ba’ax tu ya’alo’obe’ chen junp’éel chan “ Ka’abesaj ku much’il 
u le k’áat’ t’aan ku meentik ti’ u Jo’olpóopilil Nojlu’umil Yuum 
J-Francisco I. Madero le ajba’ateltambalo’obo’”. Chen ba’ale’, kex 
tu yo’osal u jach chi’ika’an k’exóoilil ti’ le u yuts’kíinaj le yée-
yajo’, tu ts’ajo’ob k’ajóolbil bix wa jayp’éel u túukulil le ts’u’uy 
belbesaj yaan u yúuchul tu ts’ooko’, tu ts’auba’ob  tu úuchben 
jáalo’obil u ya’abil tuukulo’obo’.

I. Kak tsikik yéetel kak chinpoltik Yuu J-Francisco I. de la 
Barra, u majan jo’olpóopil Noj Lu’umil ti’ le k’iino’oba’.

II. Kak a’alik ka’ lu’sa’ako’ob le bejla’aj Majan Jo’olpóo-
pilo’obo’ yéetel ts’aabak u jelo’ob je’ebix u k’áat le kaa-
jo’obo’ wa u Nojochil Ajba’atelo’ob wáa u Jo’olpóopilo’ob 
Ketlan Ba’ateltambal ku yúuchul ti’ le k’iino’oba’. Beyxan 
u Jo’olpóopil Ts’oono’ob yéetel le muuk’ilo’ob p’áatalo’ob 
tu Noj Kúuchilo’ob.

III. Kak k’áatik ka’ p’a’atak le Noj Kúuchilo’ob u ch’a’ama-
jo’ob bejla’aj u muuk’ilo’ob nojlu’umil tu Lu’umilo’ob 
Morelos, Puebla, Guerrero yéetel Oaxaca. 

IV. Ka’aj p’áatak ma’ u meenta’al u yéeyajil jo’olpóopil. 
V. Ka’ ts’aabak ti’ le kaajo’obo’ le ba’ax uts k’a’anan u k’ami-

ko’ob, le lu’umo’ob,  k’áaxo’ob yéetel ja’ob, leti’e’ meent’ u 
yúuchul le Ketlamba’ateltambala’.

VI. Kak k’áatik ka’ lu’usa’ak u nojochilo’o’b u tuukulil jo’ol-
póopilil yéetel ka’ ts’áabak u jaajil jáalk’abil ti’ tuláakak 

le máaxo’ob k’ala’ano’ob meen jela’an u tukultiko’ob 
jo’olpóopil ti’ Nojlu’umil. 

Uts’ yéeyaj ma’ ka’aten yéeyaji’ 
San Juan del Rio, Spbre.26,1911.
[JORONTS’ÍIBTA’AN] J-Emiliano Zapata, J-Eufemio Zapata, 
J-José Trinidad Ruiz, J-Agustin Quiroz, J-Jesús Jáuregui,
J-Emigdio L. Marmolejo, J-José Cruz, J-Jesús Navarro,
J-José Rodríguez, J-Jesús Sánchez, J-José Vergara, 
J-Mario Rodríguez, J-Próculo Capistrán, J-Amador Salazar.

Wáa De la Barra ku ts’aik ka’ach u ejenil ba’ax u k’áato’ob, za-
patistaso’obe’ ku k’ubiko’ob u t’aanil u seba’an ch’uykinsiko’ob 
u ts’oono’ob.2

Ka’aj ts’o’ok waxak biixo’ob, J-Zapatae’ tu sáasikunsaj ti’ le 
wíiniko’obo’ ba’ax ku tukultik, ka’ tu uts’ tsolaj máakamak u 
yóolilo’ob ikil u chinik u pool ti’ jo’olpóopil J-Madero. Le t’aan 
je’ela’ jach taj sáasil yéetel ku uts’ aálik ba’ax u k’áat, ma’ je’ebix 
le tu ya’alaj tu wina’alil Septiembre, tumeen J-Gabriel Robles Do-
mingueze’ tu yáantaj u ts’íibtej. Beeyxan jach ma’alob u p’ismaj 
ba’ax ku tukultik, meen chéen u t’aan tuyo’sal Morelos yéetel 
tumeen ku lu’sik u k’áatajil “Utsilil” utia’al le kaajo’obo’ béeyxan 
ku k’esik yéetel u k’áatajil junp’éel Noj A’almaj T’aan tuyo’sal u 
Meyajta’al Lu’um, yéetel tumeen ku chíimpoltik u meyajil No-
joch Jala’ach utia’al u ts’aabal tuumben jo’olpóopil yéetel u nojo-
chil ajkanáanilo’ob le lu’umilo’.

1° Yaan u luk’ul u jo’olpóopilil Lu’umil u Nojochil Ajba’ate-
lo’ob Yuum Ambrocio Figueroa.

2° Yaan u luk’ul ti’ Lu’umil le muuk’o’ob ku jo’olintik Yuum 
J-Federico Morales.

3° Yaan u sa’asal u si’ipil tuláakal máaxo’ob tu li’suba’ob 
yéetel ts’oono’ob.

2 “Memorial de Emiliano Zapata”, San Juan del Río, 26 tu wina’alil 
Septiembre ti 1911, u lik’saj ju’unil J-Genaro Amezcua, U kuuchil 
u Xo’okol K’aykaj ti’ México ti’ u kúuchil u tsikbata’al miatsil ti’ 
Condumex.

4° Yaan u ts’aabal junp’éel Noj A’almaj T’aan tuyo’sal Me-
yajta’al Lu’um tuyo’sal u yila’al u ma’alobkúunsa’al bix 
yanik u meyajil le k’aaxo’.

5° U much’ ajba’atelo’obil Noj Lu’umil yaan u luk’ulo’ob ti’ 
u kaajilo’ob u le Lu’umil tu’ux  yano’ob bejla’ake’. U k’ii-
nil ikil k’a’anan u luk’ulobe’ yaan u p’áatal ti’ u yuts’il u 
t’aan u “Nojoch Jala’achil Nojlu’umil”; ba’ale’ u nojochil 
ajba’atelo’ob J-Zapata, tu k’aaba’ u etláak’o’obil máaxob 
tu macho’ob ts’oono’ob yéetel tuyo’sal leti’, ku k’aatik 
yéetel chinpolal ti’ Yuum J-Madero le k’iin je’ela’ ma’ u 
máan ti’ jo’op’éel ti’ k’a’ak’al k’iino’ob.

6° Taan u bin u luk’ul u muuk’ilo’ob Noj Lu’umile’ yaan u 
p’áatal yéetel u ts’oono’ob 500 xíibo’ob ti’ u muuk’ilo’ob 
u nojochil Ajba’atelo’ob Zapata, yaan u ts’aabal tumeen 
Nojoch Jala’ach le kaaj wáaj kaajo’ob tu’ux ka’anan u 
p’áatalo’ob. Le muuk’ je’ela’ yaan u k’ajóolta’al je’ebix u 
muuk’il kajtalil yéetel yaan u chinpoltiko’ob u Nojochil 
Jo’olpopilil.

7° U nojochil le muuk’o’oba’ yaan u ts’aabal tumeen Yuum 
J-Madero, ba’ale’ u nojoch jala’achil ajba’atelo’ob J-Zapata 
tu k’aaba’ u ka’aj nojochilo’ob, yéetel chimpolal ku k’aa-
tik ka ika’al le yéeyajo’ meen Yuum J-Raul Madero wáaj 
Yuum J-Eufemio Zapata.

8° Yaan u ts’aabal u ju’unil utia’al bin ti’ uláak’lu’umo’ob 
wáa u ju’unil u ts’aabal u béeytalil ti’ tuláakal u nojochi-
lo’ob máaxoob tu lik’suba’ob yéetel ts’oono’ob.

9° U Nojochil Ajba’atelo’ob J-Zapata ma’ táan u yok’skubáal 
ti’ u meyajil u Jo’olpóopilil Lu’umil yéetel yaan u yiilik u 
chinpolta’al u tsikbe’enil utia’al u meentik u chinpolta’al 
le ja’acho’ob ts’aabano’obo’.

10° Nojoch Jala’achil Noj Lu’umil yaan u k’ubik, utia’al u 
bo’ota’al le taak’in majanta’ab utia’al u yúuchul le ba’atel-
tambalo’, lajun pik pesos.

11° U Jo’olpóopil lu’umile’ yaan u ts’aabal meen u nojochi-
lilo’ob u ajba’ateltambalo’obil Lu’umil, k’axa’an u t’aanil 
yéetel Yuum J-Madero.

12° Villa de Ayala yaan u p’áatal kanáanta’an meen lajun túul 
ti’ k’a’ak’al xíibo’ob ti’ u múuk’il kaaj Lu’umil.

13° U muuk’ilo’ob u Nojochil Aj-Ba’ateltáambalo’ob J-Zapa-
ta, yaan u ka’ múuch’ulo’ob ti’ Villa de Ayala yéetel Jona-
catepec, beyi’istako’.

Villa de Ayala, noviembre 11 de 1911.

u nojochil jala’chil  
ajba’atelo’ob j-emiliano Zapata3

Ts’o’ok Ka’ap’éel bixe’, zapatistaso’obe’ tu kaajso’ob jach tu jaajil 
u ba’ateltáambalo’ob, yéetel u t’aanil U Belbesajil Ayala. Tuyo’sal 
u jets’ t’aanil máax ts’íib u Belbesajil Ayala, yaan ya’abkach je-
jeláas tuukulo’ob. Yaan máax tukultik J-Francisco Vázquez Gó-
mez tu ts’íibtaj yéetel tu maansaj ti J-Zapata.4 Uláak’e u ya’amaj 
u suku’un J-Francisco, J-Emilio, tojoch’iinta’an kuxtal San Ato-
nio ka’achij, tubisaj te’elo’ junp’éel u joochel u ts’íibil le bejbe-
saj meenta’an meen J-Otilio Montaño, ts’o’ok u yéensik ka’ach 
ba’axo’ob ku seen k’aatik, yéetel tu ka’aj túuxtaj Morelos utia’al u 
ts’aabal k’ajóolbil.5 Uláak’e’ ku ya’alik J-Emilio Vázquez, J-Mon-
taño, J-Paulino Martínez yéetel J-Enrique Bonilla, leti’ ka’ach u 
aj-ts’íibil ju’unil peksilil Diario del Hogar, meyajnajo’ob tu ts’ook 
ts’íibil.6 Uláak’e’ ku ya’alik óoxtúul Guerreroilo’ob ma’ jach 
k’ajóotano’obi’ (J-Gonzalo Ávila, Salustio Carrasco Núñez yéetel 
Fidel Fuentes) tu tukultajo’ob le Belbesajo’ yéetel tu tuxtajo’ob ti’ 
J-Montaño tu wina’alil Septiembre ti’ 1911.7 Yaan uláak’o’be’ u 
ya’almajo’ob J-Palafox wáaj J-Soto yéetel Gama tu ts’íibtajo’ob.8 

3  A’alan meen J-Gildardo Magaña, Emiliano Zapata y el agrarismo en 
México, Jats ii, México, Editorial Ruta, 2a. ts’aal, 1951, wáawalal. 65-66.

4  J-Ramón Prida, De la dictadura a la anarquía, 2a. tsaal, México, 
Ediciones Botas, 1958, wáal 382.

5  J-Teodoro Hernández, “La verdad sobre el zapatismo”, Mujeres y 
Deportes, 13 ti’ Febrero ti’ 1937.

6  J-Francisco Cosío Roberto, “El dragón de dos cabezas, Zapata y 
Pascual Orozco”, Mujeres y Deportes, 6 ti’ marzo ti’ 1937.

7  J-Arturo Figueroa Uriza, Ciudadanos en armas. Antecedencia y datos 
para la Revolución mexicana, 2 jaatso’ob, México, B. Costa-Amic, 1960, 
jatas I, wáawalal. 275-276.

8  Junp’éel e’esaj, Gates ti’ Word’s work, abril 1919, wáal. 658.

Tuláakal, ko’ox a’alik beya’, le táanxel tuukulo’oba’, ku jéets’elo’ob 
ti’ tsikbalo’ob mina’an u muuk’o’ob. Yaan junp’éel tsoolil zapatis-
ta tuyo’sal u ts’íibil le belbesajo’, u jaajilil bix ts’íibta’anil yéetel 
ba’ax ku ya’alik le belbesajo’ ku meentik u chíimpolta’al.

Ku ya’alik le jaats je’ela’, J-Zapatae’ ts’íikinaj tumeen u ju’unil 
peksilo’ob le nojkaajo’ tuya’alajo’obe’ le ba’atéel tumeentaj tu wi-
na’alil octubre tu lu’umil Morelos yéetel ti’ Distrito Federal, tume-
entaj chen utia’al ookol, lemeentik túune’ tu k’aataj ti’ J-Montaño 
ka’ u meent junp’éel belbesaj utia’al u ye’esik le zapatistaso’obo’ 
ma’ chen loobil wíiniko’obi’. Tsolnu’uktano’ob meen u jach no-
jochilo’obe’, J-Montaño yéetel máaxo’ob áantike’ tu meento’ob 
junp’éel yáax ch’íib. Tu kajbalil u wina’alil noviembre, J-Zapatae’ 
tu xak’altaj yéetel tu ki’iki’ t’antaj, ba’ale’ tu tukulte’ ma’ k’a’anan 
tia’al le k’axt’aan ken u meent yéetel J-Robles Dominguez. Ka’a 
p’áat’ ma’ beychaj u yúuchul le k’axt’aano’obo’, J-Zapata yéetel 
Montañoe’ púuts’o’ob tu’ nukuch mulu’ucho’obo’ Puebla yéetel 
tu ta’akuba’ob tu jáal u kaajil Miquetzingo. Te’ tu meentajo’ob 
u ts’ook le ts’íibo’. U tuukulilo’obe’, ku ya’alik J-Zapatae’, leti’ 
u múuch tuukulil u nojochilo’ob; óolak tuláakal yuts t’aanile’ 
utia’al J-Montaño. Ka’ tu ts’o’oksajo’obe’, J-Zapatae’ tu much’aj u 
nojochilo’ob le tséeliko’ yéetel tu chan naats’ kaajil Ayoxustla, 
tu xokajti’ob le Belbesajo’ ka’ tu joron ts’íibtajo’ob. J-Zapatae’ ka’ 
ts’o’oke’ bin tu noj múuch’il ajba’atelo’obo’ tu nukuch mulu’uchil 
Morelos, naats’ ti ku kaajil Huautla, tu’ux juntúul aj-k’iine’ tu 
ts’íibtaj yéetel u kastelan núukulil ts’íib ya’abkach u yoochel le 
belbesajo’. Tu tuuxtaj tu táanxel kúuchil u noj kaajil México yée-
tel ti’ le máaxo’ob jach k’a’anano’ob ti’ te’ noj kaajo’, J-Giildardo 
Magaña. Tu ya’alaj ti’ le la’ ka’ u xu’ulbes u t’aan yéetel le made-
rismóo’ yéetel ka u yil wa je’el u béeytal u ts’alik u tia’al u ts’aik 
k’ajóolbil le jach “noj ba’al ts’íibo’”. Ti tuláakal le máaxo’ob tsa’lik 
ju’uno’ob te’ noj kaajo’ chen j- Bonilla ti’ le peksil ts’íibil Diario 
de Hogar, tu k’áataj ti’ J-Madero wa je’el u béeytal u ts’alik tia’al 
u ts’aik k’ajóolbile’. “Je’ele’−tu ya’alaj J-Madero− ts’a’ex k’áajóolbil 
utia’al u k’ajóolta’al meen tuláakal wíinik le satal óol J-Zapatao’”, 
bey túun tu beetilo’, 15 de u wina’alil diciembre yéetel ka’apuul 
ts’aalkunaj utia’al u ts’aabal kajóolbil, jach séeb uchik u xu’upul.9

9  J-Magaña, op. cit., wáawalal. 80-83. Tsikbalo’ob tu’ux ku ya’ala’al jach 
jaaj le tukulo’oba’ tia’ano’ob ti’ J-Porfiriano Palacios, Emiliano Zapata. 

Xa’aka’ak yéeltel ma’ jach chíika’ano’, na’an u chíilulil ti’ 
jach ma’alob kúunsa’an, le’ ba’alo’ob ku tsikbaltalo’ob k’a’ana’an 
“kanáambil” je’ebix bíin na’atake’. Ba’ax jach chíika’ane’ 
kamp’éel ts’u’uy kéex úuch tu tumulil zapastista. Yáaxe’, le 
peekil ku meentik ka’ach J-Zapata yéetel u nojochilo’ob ma’ 
junpéel peekil chen tu lu’umil Morelos, wa chen tu tu’uk’il no-
jol, junp’éel peekil ti’ tuláakal u Noj Lu’umil México utia’al u 
ch’aiko’ob u jo’olpóopilil Noj Lu’umil. Ka’ap’éele’; le aj-ba’atel-
tambalo’obo’ ma’ chen yaan u sutiko’ob ti’ le kajo’obo’ el k’aa-
xo’ob lu’sa’ab ti’obo’, takxan yaan u luksiko’ob wa jayxoot’ 
lu’umo’ob ti’ le ts’uulo’obo’ wáa ku tukultiko’ob ti’ máaxo’ob 
yaan u ju’unilo’obe’chen ti’ leti’ob yaan tuláakal lu’um, yée-
tel yaan u lu’usiko’ob tuláakal u lu’umo’ob u yúumilo’ob 
ya’abkach lu’umo’ob wa ku táakalo’ob tubeelo’ob. Óoxp’éele’, le 
ba’ateltambal maderistaso’ob ken chuko’obo’ ma’ táan u ch’ai-
ko’ob utia’al u k’alo’ob, yaan u tukultiko’obe’ tu suto’ob u paa-
cho’ob. Kampéele’ utia’al u tu’upul u poochil wa máaxe’, ma’ 
táan u ts’aiko’ob majan súutuk Nojoch Jala’ach mix jo’olpóop 
p’is u k’uchulo’ob tu muuk’ile’. Le ba’alo’ob je’ela’ mix u laak’ 
muuch’il ba’ateltambal, chen le muuch’ilo’ob ku meentiko’ob 
je’eba’ax u k’áato’obe’, ku yantal o yóolil u ts’aiko’ob u tuukulil 
mix tak u ch’aiko’ob je’ebix u meyajil jo’olpóopilil, kex chéen tu 
k’iinilo’ob óoxp’éel ja’abil. U Belbesajil Ayalae’ junp’éel a’alaj ti’ 
le wíiniko’ob ku meyatiko’ob jo’olpóopilil tu Noj Kaanil Méxi-
co, ku ya’alik ti’obe’ jach ts’ook u ts’aiko’ob tuláakal u yóolo’ob 
yéetel na’an u sajakilo’ob u wíinikilo’obil wa jayp’éel chan kaaj; 
ba’ale’ tan u jach tukultiko’ob tuláakal le ba’alo’ba’, le ba’ax tu 
meentaj le Belbesajo’ chen u tukultiko’ob jach táab jela’an ba’ax 
ku k’áatiko’ob.

U chíika’anil u e’esaj uláak ts’íibil ju’uno’ob ti’ le ba’ateltam-
balo’ ku yila’al ti’ u Belbesajil Ayala. Junp’éel ichilo’obe’ u Bel-

Datos biográfico-históricos, México, Libro Mex, 1953, wáalalal. 62-63. 
Yéetel El Plan de Ayala. Sus orígenes y su promulgación, 3a. tsaal, México, 
s/e, 1953, wáawala. 47-48.57-61; J-Serafin M. Robles, “Semblanza del 
Plan de Ayala” yéetetl “El Plan de Ayala. Cómo fue el juramento de ese 
histórico documento”, El Campesino, Enero ti’ 1950 yéetel diciembre ti’ 
1954; yéetel J-Marte R. Gomez, Las comisiones agrarias del sur, México, U 
kuuchilil kon pikilju’un Manuel Porrúa, 1961, wáawalal. 93-96.

besajil Tacubaya, tu yaantaj u pulubáaj J-Emilio Vazquez utia’al 
Nojoch Jala’achil, ts’aaba’an u k’iinil 31 ti u wina’alil octubre 
tu ja’abil 1911. Ku jach t’aan tuyo’salal u sutik u paach J-Made-
ro yéetel tuyo’sal ma’ táan u ts’a’ayal u meyajtik jo’olpóopilil, 
yéetel ku p’isik u pech’óolil baatsilo’ob Vázaquez u ts’aayalil 
yéetel u meenta’al u yúuchul u jaajilil peksil kaaj ti’ 1910. Jach 
uts’ uchik u k’eye’exel u tuukulo’oba’ yéetel jun jaats u t’aan le 
Takubayatsilo’obo’ ku nakóol chikpajal ti’ u Belbesajil Ayala, 
ts’o’ole’ tu jaatsil tu’ux ku jach chíikpajal, junp’éel oksaj t’aan 
xaankunsa’an ku chíikpajal tu ts’íibil zapatistas tu yáax jaatsil. 
U kaajbal u paak’al u t’aan le Tacubayatsilo’obo’ min ku taal ti’ 
J-Paulino Martinez, ts’o’ok ka’ach u joronts’íibtik u belbesajil 
batsilo’ob J-Vázquez yéetel jach u eta’il Ayalatsilo’ob. Min tu 
k’exaj takpolo’ob yéetel J-Zapata beyxan J-Montaño ka’ tuya’alaj 
ti’ k’uux yéetel J-Madero, beytuno’ tu nojochkintaj u k’uuxil 
leti’, beytúuno’ tu ye’esaj ti’ob junp’éel much’ t’aano’ob utia’al u 
ya’aliko’ob. Jach in wa’alike’ min junp’éel u yoochel u Belbesajil 
Tacubaya k’uch tu’ux ku much’tal u ajba’atelo’obil noojol yéetel 
meyajnaj je’ebix junp’éel e’esaj utia’al le takpoolo’. Uláak’ e’esaj 
ku chíikpajal tu Belbesajil Ayala leti’ u ju’uno’ob Partido Liberal 
ku taalo’ob ti’ u tsolmeyajil 1906, t’aanil jach tukulta’an ti’ u 
ya’alal tumbenkunsajil yéetel ti’ k’a’ay t’aan meenta’ab 23 ti u 
wina’alil diciembre tu ja’abil 1911, jach yaan u muuk’ yéetel ku 
kóojol ti’ puksi’ik’al le payt’aan tia’al máaxo’ob ku muuch’ta-
lo’ob yéetel ma’atáan u yu’ubiko’ob ti’ tu láakal mexicanos, 
utia’al u tokiko’ob lu’umo’ob yéetel kisbuuts kúuchilo’ob meyaj 
utia’al u ma’alob kuxtal tuláakal máak.10 Ya’ab ti’ le tuukulo’ob 
yéetel chowak t’aano’ob tu seensen a’alob liberales, u ya’abil ti’ 
u k’a’ay t’aanil septiembre, ku chikpajalo’ob ya’abkach téen ti’ 
u Belbesajil Ayala. Junp’éel e’esaj, ka’alajun téen ku chikpajal 
k’i’ikel, loobilo’ob, ba’atelo’ob, ba’atelo’ob tu’ux yaan k’i’ik’el, 
k’i’ik’el yéetel k’áak’, we’ekel k’i’ik’el, le lo’oba’ óolma’atech u 
chikpajal wa ma’atáan u chikpajal ti’ u láak’ belbesajo’ob, ba’ale’ 
ya’ab u chikpajalo’ob tu tsikbalts’íibil Partido Liberal. Beyxan u 
su’utul utia’al Noj Lu’umil yéetel u lu’sa’al ba’alo’ob chen li-

10  Utia’al le nojt’aano’, ilawile’ex J-Ricardo Flores Magón, Vida y obra. 
Semilla libertaria, 3 jaatsil, México, Muuch’il M’atsil Ricardo Flores 
Magón, 1923, jaats ii, wáawalal 36-45.

berales ts’aamajil ka’ach u tuukulil u meenta’al (kamp’éel wa 
jo’p’éel ja’abo’ob, yeétel ya’ab muuk’ tu wina’alil septiembre) 
chen leti’ob yéetel le zapatsitaso’obo’ ma’ tu ta’ako’ob u ya’ali-
ko’obi’ tu ja’abil 1911. BEeyxan liberalese’ ts’o’ok ka’ach u ba’ate-
tiko’ob jaach chíika’an beyxan yéetel muuk’ tia’al u meenta’al 
u nu’upul múuch’ilo’ob tak u meenchajal junp’éel nojoch áantaj 
ba’atéel táambal, tumeento’ob utia’alo’ob le tsol tuukula’, zapa-
tistaso’obe’ tu meento’ob je’ebix leti’o’ob: táan le la’ J-Maderoe’, 
tu belbesaje’ tu ts’aaj u t’aan ka’ach chen ti’ u “sukunilo’ob Noj 
Lu’umil” yéetel “kajnáalilo’ob”, le ti’ Ayalatsilo’obo’ tu tano’ob 
“tuláakal ak su’uno’ob”. Ts’o’le’ jach ma’alob ts’oololilo’ob tu 
Belbesajil Ayala tia’an uláak’ t’aano’ob yach suuk u ya’alalo’ob 
meen le máaxo’ob ketkuba’obo’, ba’ale’ le liberaleso’ tu meenta-
jo’ob utia’alo’ob: k’aak’as jo’olpóopilil, utsil, ka’asa’an wíinik, 
maskab k’aaxilo’ob, wíiniko’ob p’e’eltano’ob, k’aaxo’ob, uts’ 
kuxtal, Noj Lu’umil. Tu ts’ooke’ u Noj T’aanil le Belbesajo’: “ 
Cha’ak’abil, utsil yéetel a’almaj t’aan” jach táaj óol bey utia’al u 
ts’olmeyaj liberaal ti’ 1906. “Tumbenkunsaj, utsil yéetel a’almaj 
t’aan”. Meen tun yaan ka’ach liberalo’ob tu peksajo’ob le wíini-
ko’obo’ ichil le zapatistaso’obo’ te’ k’iino’ob je’elo’, u mootsil 
ikil u bin u paak’al tu tuukulil yéetel tu tuukulil u meyajil o’ol-
póopil min jach leti’ u ma’ yutsil ts’íibil peksajilo’ob Regene-
ración, J-Zapata yéetel J-Montaño u k’ajóolo’ob ka’ach yéetel le 
k’ub ts’íibil ju’uno’obo’ ku béeytal u bisik ti’ob líik’ul Noj Kaaj.

Ba’ale’ u ye’esala’al u ka’ap’éel óol le tuukulo’obo’ ma’ táan 
u ts’aik u xuul le meyajo’. Kex yaan chíikul u t’aan vasquista-
so’ob, u Belbesajil Ayalae’ ma’ ka’ach junp’éel k’aytajil vasquis-
tai’, je’ebix tu tukultajo’ob ya’abkach wíiniko’ob ti’ Noj Kaaj ku 
meyatiko’ob jo’olpóopilil ti’ le k’iino’obo’. Wa táan u yáantik 
J-Emilioe’ ¿ Ba’axten ma’ táan u jach sáasil ya’alik, jach tu k’ii-
nil k’a’anan u yuts yila’al le vasquistaso’o’obo’ meen tulaakal 
ajba’altaambal? ¿ Ba’axten u “ yaalo’ob Morelos” ma’ tu ya’ala-
jo’ob mix juntéen u k’aaba’ J-Emilio wa J-Francisco? ¿ Ba’ax-
ten tu yéeyajo’ob J-Pascual Orozco utia’al u polintik le ba’atel 
taamabalo’ wa u jach k’aasil u éetba’ate’el J-Emilio? Yéetel, kex 
ya’ab u k’i’ik’el yéetel u k’áak’ lu’umile’, u Belbesajil Ayalae’ 
ma’ chéen junp’éel uláak’ ju’unil k’a’aytaj liberalesi’. Ti’ jaatsi-
lo’ob je’el ka’ach u beetik u che’ej wa u jak’a’atal le muuch’il 
wíiniko’ob ma’ táan yu’ubiko’ob t’aan, le belbesajo ku ya’alik 

“Yuumtsile’” je’ebix xan “kaaj” tuyantajo’ob u kaajal u ba’atel-
tambalil 1910, ku yali’ik chen tu bejil u t’aan yaan juntúul otsil 
wíinik tu kuuchil le kisbuuts’ meyajo’obo’ beeyxan ku ejentik 
je’el beeytalil u yaantal ba’alo’ob chen utia’alo’ob ti’ kaajo’ob 
wa ti winiko’ob. Ma’ u yoojel ka’ach ba’alo’ob tuyo’sal u ba’atel 
ts’uulo’ob yéetel óots’ilo’ob beeyxan ku ye’esik yaan ba’ax ku 
tukultik tuyo’sal ba’alo’ob yaab u yil yéetel táabxel lu’umo’ob 
le la’ ku otsikunsik u alabóolil u chinpolta’al meen “ u yóok’ol 
kaab yaan u miatsil” tu lu’umil Europa eduardianáa yéetel Es-
tados Unidos meen u nojoch ja’alach J-Taft, Kex, líik’ul 1910, 
liberalese’ ts’o’ok ka’ach u k’a’aytiko’ob junp’éel túumben no-
jt’aan jach ma’alob tsoolil ti’ u peksilil noojol; leti’ “Lu’um yée-
tel jáalk’abil”, le Ayalatsilo’obo’ tu p’ato’ob u yúuchben nojt’aa-
no’ob yéetel tu chen tu tumbenkunsajo’ob utia’al u ya’alike’ “ 
Tumbenkunsaj, cha’ak’abil yéetel a’amaj t’aan”.

Ubelbesajil Ayalae’ jach sijnáalil ka’ach, ichil u ya’abil le bel-
besajo’ob, tsolmeyajo’ob yéetel nojt’aano’ob ts’o’ok u chíikpaja-
lo’ob tu k’aylajil Mexico. U jach noj jaatsilo’obe’, junpéel e’esaje’, u 
wakp’éel, uk’p’éel yéetel waxakp’éel, ku t’aano’ob tuyo’sal u tem-
bekunsa’al bix u ts’o’oxol u meyajta’al le k’aaxo’, óoli’ na’an mix-
ba’al ti’ le úuchben belbesajilo’obo’, ke’ex je’el ka’ach u béeytal u 
ch’a’alo’ob ya’ab ti’ leti’obe’. U yutsil t’aan kanp’éel jaats tuyo’sal le 
ko’olelo’ob kiimil u yíichamoo’bo’ yéetel le mejen paalal kimil u 
taata’ob te’ ba’ateltambalo’, ma’ a’ala’an xan ka’ach ti’ u láak’ ts’íibil 
ju’uni’. Mix xan lajun jaatsil, ku t’aan tuyo’sal le máaxo’ob tu sut-
maj u pacho’ob ti’ ba’ateltambal.

U chíikulil jach taj sijnáal yéetel peksaj óol le Belbesajo’ leti’e 
k’aylaj yaanti’ob. U ya’abil uláak’ belbesajilo’ob meentalo’ob ti’ 
le k’iino’oba’ junp’iil u mootsilo’ob ti’ u k’aylaj México le lo’oba’ 
chen ku t’uubulo’ob ti’ ba’alo’ob ma’ seen úuchik uchuko’obi’. 
Junp’éel e’esaj tu Belbesajil San Luis, ku ya’alal chen juntéen, sée-
ba’an, tsol t’aanilo’ob tuyo’sal m’ u meenta’al ka’atéen yéejay ich 
u belbesajo’ob ba’ateltambal porfiriastáas ti’ La Noria (1871) yée-
tel ti’ Tuxtepec (1876), ba’ale’ tu Belbesajil Ayalae’, junp’éel ichil 
le noj takpolo’ob ku meenta’al tuyo’sal J-madero leti’e ku t’aan 
yo’sal le “ ma’ tu yu’ubaj u t’aan kili’ich Nojt’aan 57, ts’íibta’an 
yéetel u k’ik’el u ajba’ateltambalo’obil Ayutla”, beeyxan utia’al u 
tse’elel u lu’umo’ob u yuumilo’ob nojoch lu’umo’ob, “ u a’almaj 
t’aanil yéetel u ejesajile’” leti’e noj a’almaj t’aano’obo’ “meenta’an 

u yúuchul meen J-Juarez, wíinik mix táan u kíimil, ti’ le ba’axo’ob 
yaanti’ob ka’ach le yuum k’iino’obo’, tu meentaj u kaambal le 
k’asa’an wíinilo’obo’ yéetel conservadoreso’ob, maantats’ u yoot-
majo’ob u kumiko’ob to’on u ma’ na’at k’aaxilil pech’ óolal yéetel 
bin pachil”. Ti’ mix junp’éel tséelil le Belbesajo’ ku t’aan tuyo’sal 
“Jest óol” wa “jóok’ol t’aanil” wa “ u jáalk’abil yéeyaj”, ba’alo’ob u 
k’áat u chulo’ob uláak’ belbesajilo’ob yéetel u seen tuukul le wíi-
niko’ob ku kuxtalo’ob te’ nojkaajo’ob ti’ le k’iino’ob je’elo’. U jee-
lile’ le ti’ u taakil “u ka’aten náajalta’al u jáalk’abilo’obil” junp’éel 
kaaj ku chíimpoltik jáalk’ab tuukul yéetel, a’ala’an ka’atéen, tsáaj 
kúuchil ti’ jóok’ol taanil yéetel ma’alo’ob kuxtal, le ba’axo’oba’ 
ma’ junp’éel túumben wayak’ ka’ach tu lu’umil México, junpéel 
wayak’ yáax síij tu jo’k’aal ja’abil XVI, ka’a kuxkinta’an tu tu k’ii-
nilo’ob u jo’k’al ja’abil XVIII meen tumbenkunsajilo’ob borbone-
so’ob, mu’uk’ankinsa’an yéetel ts’aaba’an k’ajóolbil meen J-Hum-
boldt, seen ka’aj chíikpaj tu  talamil u kaxta’al u tse’elel le táanxel 
jo’olpóolilo’ ts’o’ole’ u ya’abile’ p’áat muka’an yéetel pech’óol-
ta’an tu xaanil u “jo’sajtáanil” jo’olpóopil J-Porfirio Diaz. Kaajal 
ti’ yúuchben wayak’ México, u Belbesajil Ayalae’ tu líik’saj u 
yool le wíiniko’ob ma’ táan ka’ach u nenóoltiko’ob jelpajal u Noj 
Lu’umilo’ob. Ti’ uláak’o’obe’ máaxo’ob ku tukultiko’ob k’aylajile’ 
junp’éel kimeen ts’íib, ma’ tu peksaj u yóolo’obi’.

U k’as jojochil neentuukulil u jats’uts t’aanil le belbesajo’ 
tu meentaj J-Montaño. U ajka’ansil najil xook, ma’ ma’alob u 
bo’ota’ali’, xooktana’an yéetel le pikilju’uno’ob meenta’an meen 
u meyajil ka’asaj J-Porfirio Diaz, ti’ leti’ob ku ch’aik xan le 
ka’ansaj ku meentiko’, J-Montañoe’ ku maabsik k’iino’ob jach 
yaj u yóochilil yéetel ku ki’iki t’antik le k’iino’ob ts’o’ok u máa-
no’obo’, ku tukultike’ jach yaanchaj u ki’imak óolilo’ob. Jach 
che’ejil le ki’iki’ t’aano’ ma’ talan úuchik u meenta’ali’ tuyo’sal 
u tuukul le jo’olpóopilo’. Lela’ ku ya’alike’ J-Diaze’ juntúul 
jach mu’uk’a’an wíinik ku taal tu ch’i’ibal jach uts’ wíiniko’ob 
ku chíinpoltiko’ob jáalk’abil tuukul, utia’al u ma’alobkunsa’al 
ba’ax tumeentaj tu k’aylajil Mexico. Yáaxe’ J-Hidalgo, ts’o’ole’ 
J-Morelos, ts’o’ole’ J-Juarez, ts’o’ole’ u jach mu’uk’anil wíinik ku 
chíinpoltik jáalk’ab tuukul, u jach mu’uk’a’n jala’achil ajba’ate-



lo’ob Yuum J-Porfirio.11 Ku tukulkta’ale’ uláak’ ku taal te’ ts’óo-
lil ku bin u yúuchul je’ex u ts’ooko’ob J-Habsburgo, leti’ u ka’aj 
jalachil J-Diaz, J-Ramon Corral, wíinik u jach k’askunsmubal. 
Utia’al u na’at wíiniko’obil kajtalilo’ob, je’ebix J-Montaño, u je-
la’anile’ jach táaj loob. Je’ebix u bin u súutulo’ob taj k’asa’ano’ob 
le Ajxak’al Xooko’obo’, jach taj nojoch u yila’al mu’uk’an wíi-
niko’obo’, J-Juarez u yáaxil ichilo’ob. Tu muuch’meyajil u me-
enta’al u mank’inal u jo’k’al ja’abo’ob Villa de Ayala, J-Monta-
ñoe’ béeychaj u jo’sik yejil u chíimpolil yóol meen le úuchben 
mu’uk’a’an nojoch wíiniko’obo’ yéetel u k’uuxil tuyo’sal k’aak’as 
ayk’al wíiniko’ob ti’ le k’iino’obo’.

Beeyxan J-Zapata ku kaxtik ka’ach ti’ úuchben jo’olilo’ob u 
ye’esajil yéetel líik’saj óolal. J-Anenecuilco, u ajka’ansajil u yáax 
najil xooke’, úuchben ajba’atéel ti’ le ba’ateltambal úuch yée-
tel u Táakpaj le Franceso’obo’, yéetel J-Zapatae’ jach ma’alob u 
k’a’asik u xookil k’aylaj12. Ka’atúul u nojyumo’ob ba’atelnajo’ob  
yéetel le Franceso’obo’, ich u muuk’il ba’atelo’obil jo’olpóopil u 
k’ubmaj u t’aano’ob tu lu’umil Puebla, yéetel ka’aj líik’ paali-
le’ tu yu’ubaj u tsikbalilo’ob. Jach ya’ach téene’, ich u tsikba-
le’ ku ka’ajsik u k’aaba’ J-Hidalgo, J-Morelos béeyxan J-Juarez. 
U baatabil u kaajal yéetel tumeen ka’anan ti’, u ajxak’al xookil 
u k’aylaj tu mootsilo’ob, u ts’íibil ju’unil lu’umo’ob, J-Zapatae’ 
jach ma’alob yoojelil ka’ach, ba’axten yéetel bix ba’atelnajiko’ob. 
Utia’al leti’ yéetel xan utia’al J-Montaño, J-Belbesajil Ayalae’ 
uláak’ nojt’aan utia’al yúuchul ba’atéel tuyo’sal kaajo’ob yéetel 
kajnáalilo’ob, utia’alo’obe’ junpéelili’ ba’al.

11  Junp’éel ts’íib jach ku xo’okol ka’ache’ u meyaj J-Manuel Payno, 
Compendio de historia de México, 6a. tsaal, México, U kúuchil ts’alju’unil 
J-F. Díaz de León, 1880.

12  J-Porfirio Palacios, Emiliano Zapata, wáal. 18, yéetel J-Joaquín Páez, El 
sol de Puebla, 2 u wina’alil abrail tu ja’abil 1951. 

13  Plan de Ayala, (edición facsimilar), México, Segob, 1979.





[  25 ]

U tsol tuukulil Villa ti’ Ayala

u tsol tuukulil u tia’al u jáalk’abil u yaalo’ob u Lu’umil Morelos, 
u ts’íbmuba’ob ti’ u much’il aj-ba’atelo’ob ma’ táan u y’ubiko’ob 
t’aan, ku yáantiko’ob u meenta’al  ba’ax ku ya’alik Plan de San Luís 
Potosí yéetel le túumen ba’alo’ob tu tutultaj ma’alob u sayukun-
sa’al utia’al u tojbe’enil Noj Lu’umil México.

Máaxo’ob kak ts’íibtik le je’ela’ tak meentmaj ti’ junp’éel 
múuch’il ba’ateltámbal utia’al ak áantik yéetel ak meentik le 
k’ubt’aano’ob tu mentaj u ba’ateltambalil 20 ti’ noviembre ti’ 1910 
ma’ úuch máanaki’, kak jaaj a’alik yéetel u jaajil ak wóol tu táan 
yóok’ol kaab ka’anal u tuukul ku p’isiko’ob, yéetel tu táan le Noj 
Lu’um tu’ux líiko’ob yéetel ak yaabilmaj, le toj tuukulo’ob ts’o’ok 
ak ts’íibtik utia’al ak xu’ulsik le k’asa’anil ku pech’iko’ob, yéetel 
utia’al ak utskíins, ti’ le k’aakas jo’opóopilo’obi’ ku ts’aabal to’on 
kex ma’ ak k’áati’, le lo’oba’ ku je’ets’el ti le Ts’ol Tuukula’.

1o. Ak cha’amaj u yóolil u kaajilil México, ba’atelta’an meen 
Yuum J-Francisco I. Medero, bin u wek u k’i’ik’el utia’al u náajal-
tik jáalk’abilo’ob yéetel u ka’atéen mu’uk’antik  u k’amik ba’ax ku 
ya’alik a’amaj t’aan, tuukulo’ob tu k’ubaj u t’aanil u ba’atel tuyo’sa-
lo’ob yéetel u tuukulil “ Utsil yéeyaj ma’ ka’atéen yéeyaji’” táan u 
loobil ta’al ch’a’aj óolil, u yo’salil, u yuts’ilil, yéetel u jaal k’abilo’ob 
kajnáalilo’ob., kak cha’ak u yóolil le wíinik tuyo’sak kak t’aana’ 
Yuum Francisco I. Madero, máax tu káajsaj jach’ séeb le ba’atéel 
tambalo’, tu kumaj yéetel u jests’ tuukul u yóol, tu yoksaj tu pool 
le ka’ach u majan suutukil jo’olpóopil ak Noj Lu’umil, Lic. Yuum 
Francisco L. de la Barra, meen le kaajo’ tu k’aataj ti’ jun túul wíi-
nik ku meent u jáalk’abta’al, beyo’ tu meentaj u seensen we’ekel 
k’i’ikel beyxan ya’abkach yajilo’ob ti’ ak noj lu’umil, ta’aka’an 
yéetel jach pajsu’tal úuchik yúuchul, chen tu tukultaj bix je’el u 
béeytal u yantal ti’ ba’ax ku seen tsíibotik yéetel u na’ajkunsik u 
k’asa’anil u wíinikil, beexan jach ma’ tu yu’ubaj u t’aanil le a’al-
maj t’aano’ob sija’ano’ob ti’ le sayab Nojt’aan 57, tsíibta’an yéetel u 
k’i’ikel u ajba’atelo’obil Ayutla. Ak ch’a’amaj u tuukilil: Le máax 
a’alan u poolil le ba’ateltáamba’al uti’a’al u jáalk’abil México Yuum 
J-Fransisco I. Madero ma’ tu ts’o’osaj yéetel ki’imal

óolal le ba’ateltáambal noj ust’ kajik yéetel u yaantaj Yuumtsil 
yeetel kaaj, tumeen tu p’ataj kuxa’an u ya’abil u muuk’ilo’ob jo’ol-
póopilil yéetel u k’aak’asba’alo’obil u pech’óol jo’olpóopil Porfirio 
Diaz, le lo’oba’ ma le ti’ u jaajil u chíikulil ma’ táan u beytal u tus-
belta’al ak lu’umil, beyxan tumeen leti’o’ob máaxo’ob yéetel kak 
ba’atéel ma’atech xan u nuupulo’ob yéetel u tojil le tuukulo’ob kak 
ba’ate’el tu yo’salo’ob tak bejla’ake’, táan u meentiko’ob u yajtal ak 
lu’umil , táan u je’iko’ob tuumen yajilo’ob tu tseem ak Noj Lu’umil 
utia’al u ts’aiko’ob u k’i’ik’el u yuk’ej; ak ch’a’amaj u tuukulil: Le 
máak to’ok ak seen a’alik Yuum Francisco I. Madaro, máax jo’ol-
póoptik beyla’ak ak lu’umil, táan u kaxtik bix u ma’ meentik le 
ba’alo’ob tu jaaj a’alaj ti’ ak Noj Lu’um yaan u meentik tu ts’íibtaj ti’ 
u Belbesajil San Luis, jach séeban tu ts’aaj u k’ubt’aan tu jest’ t’aa-
nilo’ob Ciudad Juarez ts’o’ok u xu’ulsa’al, ka tu áalkabpachtaj yée-
tel tu kíisaj le wíiniko’ob takpajo’ob te’ ba’atéeltambalo’ yéetel tu 
anto’ob náajal utia’al k’uchul tu kúuchil u Jo’olpopilil Noj Lu’um, 
chen yéetel tuuso’ob, k’ubt’aano’ob ma’ tu meentaji’ beeyxan yée-
tel k’aakas tuso’ob  ti’ Noj Lu’umil; ak ch’amaj u tuukulil le ts’o’ok 
ak seen a’alik u k’aaba’ Yuum J-Francisco I, Madero tu yóotaj u 
ta’ak yéetel u muuk’ ts’oono’ob, u kub u yiik’ yéetel k’i’ik’ le kaa-
jo’ob ku k’atiko’ob, wa sakach k’atiko’ob ka u meent’ ba’axo’ob tu 
ya’alaj yaan u meentik ti’ le ba’ateltambalo’, ku ya’alik ti le wíi-
niko’oba’ chen k’aak’as máako’ob yéetel ba’atel máako’ob, táan u 
kumik beyo’ junp’éel ba’atel tambal utia’al ch’ejsalo’ob yéetel mix 
táan uts’aik mix junp’éel ma’alo’ob ba’al tia’al kuxtal, le ku tsolik le 
toj tuukulo’, le utsilo’ yéetel noj a’almaj t’aano’: ak jetsmaj u tuuku-
lil u Jo’ol Poolil Noj Lu’umil Yuum J-Francisco I. Madero ts’o’ok 
u meentik ti’ Utsil yéeyaj ma’ ka’atéen yéeyaji junp’éel éets’il ku 
wekik k’i’ik’el u k’i’ik’el le kaajo’, ku kunch’intik ti’ le ka’jo’olpóo-
pilo’, kex ma’ u k’áat le kaajo’, Lic. J-José María Pino Zuárez, leti’ 
ts’áaj u jo’olpóopil le Lu’umilo’obo’, je’ebix u jala’achil ajba’atelo’ob 
J-Ambrosio Figueroa aj-tsaaj yajil beyxan k’aak’as wíinik yéetel u 
kaajil Morelos, beyo’ tu k’axaj k’aak’as t’aan yéetel partido científico, 
aik’al wíiniko’ob, u yuumilo’ob nojoch lu’umo’ob, ku pech’ óoli-
ko’ob yéetel u p’ekmajo’ob le ba’ateltáambal tu líik’sajo’, 

utia’al u meentik tumben mookilo’ob yéetel bisik u tojil junp’éel 
tuumben loobil jo’olpóopil, ku pitmáans u yajil ti’ le tu meentaj 
J-Porfirio Diaz; meen jach ch’iika’an ts’o’ok u loobiltik u jáalk’ab óol le 
Lu’umilo’obo’, táan u xokik le a’almaj t’aano’obo’ yéetel mix junp’íit 
chinpolal ti’ kuxtalo’ob yéetel ti’ ba’ax u k’áat le wíiniko’obo’, je’e 
bix úchik tu Lu’umil Morelos yéetel tuláak’ lu’umo’ob, ku bisiko’on 
beyo’ ti’ junp’éel jach taj k’aak’as xe’exek’il tu’ux na’an jo’olp’óopilil, 
le la’ ku molik u kaylayil le k’iino’oba’; tuyo’sal tuláakal le tuuku-
lo’oba’ kak a’alik le ixla’ J-Francisico I. Madero jach man nuum tia’al 
utia’al u meent ba’axo’ob tu k’ubaj u t’aanil ti’ le ba’ateltambal tu 
líik’sajo’, ma’ táan u pajtal u meentikubal jo’olpóopilil tumeen ma’ 
táan u chimpoltik a’amaj t’aano’ob yéetel u yutsilil kaajo’ob, yéetel 
u sutaj u paach ti’ ak Nojlu’umil meen yéetel k’i’ik’ beyxan yée-
tel k’áak’ tun pech’óoltik mexicanos ku yóotiko’ob u jáalk’abilo’ob, 
utia’al u meent ba’ax u k’áat’ le ajxoko’obo’, u yuumilo’ob ya’abkach 
lu’umo’ob yéetel le aik’al wíiniko’ob ku p’e’eltiko’ob óotsil, yéetel 
líik’ul bejla’ake’ kak ka’amal k’áaJsik le ba’ateltambal tu chunaj le-
tio’ob, tak ak lúubsik u muuk’ilo’ob le k’aak’as jo’olp’óopilo’.

2o. Ma’ ak k’ajóoltik J-Francisco I. Medero je’ebix u jo’olpóopil 
ba’ateltáambal yéetel je’ebix u jo’olpóopilil Noj Lu’umil, tuyo’sal le 
ba’alo’ob ts’o’ok u ya’ala’alob, yaan ak ilik ka lúubul le noj wíinika’. 

3o. Ku chimpolta’al je’ebix o jo’olpóopilil ba’ateltáambal No-
joch Yuum, Noj-Ajba’atéel j-Pascual Orozco, ba’ale’ wa ma’ táan u 
yóotik le talam k’uubena’, yaan u chíimpolta’al je’ebix u jo’olpóo-
pil ba’atéeltambal Yuum Noj-Ajba’atéel J-Emiliano Zapata.

4o. U Muuchtambalil Ba’ateltamabal u Lu’umil Morelos ku 
yalik yéetel jaajil ti’ Noj Lu’um: Ku meentik u utia’al Belbesajil 
San Luis Potosi yéetel ku tsaik u láak ba’alo’ob ti’, ku ya’alal ti’ le 
súutuka’ utia’al u yutsil le kaajo’ob pech’ óoltano’obo’, yéetel yaan 
u ba’atéel tuyo’sal le tojtuuko’ob ku kanáantiko’obo’ tak u naajal 
wa tak u kíimil.

5o. U Muchtambalil Ba’ateltambal u Lu’umil Morelos mixtáan 
u yóotik k’axtáano’ob wa u yutskinsa’al chen yéetel t’aanil,  tak 
u ts’o’oksik u lu’ubsik u muk’o’obil u k’aakas jo’olpopilil Perfilio 
Diaz yéetel Don Francisco I. Madero, meen Noj Lu’umile’ ts’o’ok 
u náakal 

u yóol ti’ wíiniko’ob ku tuuso’ob yéetel ku loobilo’ob, ku tsaiko’ob 
u kubt’aano’obil jáalk’abil ba’ale’ ken macho’ob le muuk’o’, ku 
tu’ubsiko’ob ba’ax tu ya’alo’ob yéetel u súutulo’ob k’aakax wíinik.

6o. Je’ebix uláak’ ba’al kak tsaik ti’ le belbesaj kak a’alika’ , 
kak jaaj a’alike’ le lu’umo’ob , k’áaxo’ob yéetel ja’ob tu yoklajo’ob 
u yuumil noch lu’umo’ob, ajxoko’ob, yéetel aik’al wíiniko’ob tu 
bo’oyil le k’aasilil ku yúuchul bejlae’; yaan u ch’a’iko’ob le utsil 
ba’axo’oba’ le kaajo’ob wáa le wíiniko’ob yaanti’on u ju’unilo’ob, 
toka’an ti’ob le ba’alo’oba’ tuyo’sal u kasa’anil le máaxo’ob pech’ 
óoltiko’on, u ch’a’amajo’ob je’ebixak ba’aloba’ yéetel ts’oono’ob 
tu k’abo’ob, le ookolo’ob ku tukultiko’ob u yuumilo’obe’ yaan u 
ye’esiko’ob ti’ kúuchilo’ob tu’ux bin p’i’isil jaajilil, ken naajalnak 
le ba’ateltambalo’.

7o. Tuumen u ya’abil le kaajo’ob yéetel le wíiniko’ob mexica-
no’ob, u yuumilo’ob chen le lu’um tu’ux yano’obo’, táan u mu’ya-
jtiko’ob beyo’ u k’aasilil le óotsililo’ yéetel mixtáan u béeytal u 
jóok’olo’ob táanil, mix xan u meentiko’ob nojmeyajo’ob wáa u 
meyajtiko’ob kool tumeen ch’a’abano’ob chen tumeen wa jayp’éel 
k’abo’ob le lu’umo’obo’, le káaxo’obo’ yéetel le ja’o’obo’, lemeentike’ 
yaan u lu’sa’alti’ob yéetel yáax táanile’ yaan u bo’ota’al u óoxjaats’ 
le taj nojoch  ba’alo’oba’ ti u jach aik’al yuumilo’ob, tuyo’sal u kaa-
jilo’ob yéetel wíiinikilo’ob Mexico, ku cha’ob éejidos, u xet’al kaa-
jo’ob, tojbe’en lu’umo’ob utia’al kaajo’ob, k’aaxo’ob utia’al paak’áal 
wáaj uláak’ meyaj, utia’al jóok’ol táanil ka’ xu’uluk u na’antal 
lu’um yéetel tojóolal ti’ mexicanos.

8o. U yuumilo’ob nojoch lu’umo’ob, ajxak’al xoobo’ob, wáa 
aik’al wíiniko’ob ku ba’ateto’ob to’on ba’ax kak belbesik , yaan 
u lu’sa’al ba’ax yaanti’o’ob yéetel ka’ap’éel ti’ óoxjaats le ba’ax 
utia’alo’obo’ yaan u ch’a’abalo’ob utia’al u bo’ota’al le ba’atel tam-
balo’, tia’al u bo’olil le ko’olelo’ob kun kíimil u yíichamo’ob yéetel 
paalalo’ob kun p’aato’ob na’an u táata’ob yéetel u na’ob, ti’ le wíi-
niko’ob kun kíinsmilo’ob tuyo’sal le belbesaja’.

9o. Utia’al u ma’alob ts’o’olol bix kun máak’anbil le’ utsil 
ba’alo’ob ts’o’ok u ya’alalo’obo’, yaan u meenta’al u yúuchul u a’al-
maj t’aanil u luksa’al u k’aaxilil wáaj u ch’a’abal utia’al noj lu’umil,

je’ebixan ka’ ma’alobchajke’; je’el u béeytal u ch’a’abal je’ebix tsoolil 
wáaj e’esail le tu meentaj u yúuchul Yuum Juarez, ma’atáan u k’ii-
mil, ti’ u yutsil ba’aloob najilk’uj, tu meentaj u kaambal le k’aak’as 
wíiniko’obo’ yéetel le máaxo’ob ku chíimpoltiko’ob ajawo’ob, 
maants ku yóotiko’ob u kumo’ob to’on u ma’ana’at k’aaxilil pech’ 
óolal yéetel bin pachil.

10o. U jo’olpóopil u ajba’atelo’obil Noj Lu’umil ma’ táan u 
yu’ubiko’ob t’aan, tu liksuba’ob yéetel ts’oono’ob tu k’ab Yuum 
J-Francico I. Madero utia’al u ba’a’tetko’ob Plan de San Luis, wa ma’ 
táan u yóotiko’ob yéetel u muuk’il ts’oon le belbesaja’, yaan ak 
p’isiko’ob je’ebix wiiniko’ob tu suto’ob u paach ti’ le ba’ax tuyo’sal 
ba’atelnajo’obo’ yéetel ti’ le Noj Lu’umo’, tumeen ti’ le k’iino’oba’ 
ya’ab ichilo’obe’ utia’al u meentiko’ob ba’ax u k’áat le k’aak’as wíi-
niko’obo’, tuyo’sal jun chaach taak’in, tumeen ma’ano’ob wa tu-
meen sajakunsano’ob, táan u wekiko’ob u k’i’ik’el u suku’uno’ob 
ku k’áatiko’ob ka’ wúuchuk ba’ax tu ya’alaj yaan u meentik ti’ no-
jlu’um Yuun J-Francisco I. Madero.

11o. U tojol le ba’atel táambalo’ yaan u cha’abal je’ebix u tsolik 
ts’íibil XI ti’ Plan de San Luis Potosi, yéetel tuláakal tsol mejulil ku 
meenta’al ti’ le ba’atel táambal kak líiksika’, yáan u yúuchul je’ebix 
u ts’olik le bejbesaj ts’o’ok u ya’alalo’.

12o. Ken najalnak le ba’ateltabal ts’o’ok ak jaajkunsik u yúu-
chulo’, junp’éel múuch’ táambal u nojchilo’ob u jo’olpóopilo’ob aj-
ba’ateltambalo’ob ti’ le nojlu’um’obo ,́ yaan u ts’áako’ob wa yaan 
u ya’aliko’ob máax u majan Jo’olpóopil Nojlu’umil, le la’ yaan u 
páayt’antik junp’éel yéeyaj utia’al u meenta’al  túumbel Noj Múu-
chilil yéetel le la’ yáan u páayt’antik yéeyaj utia’al u máak’ant’al 
uláak’ múuk’ilo’ob.

13o. U nojochilo’ob u jo’olpóopilo’ob ajba’ateltambalo’ob le no-
jlu’umo’obo’ yáan u ts’aikob u majan Jo’olpóopil le Nojlu’um tu’ux 
yano’obo’, yéetel le nojoch máaka’ yaan u páayt’antik yéeyaj utia’al 
u ma’alob tso’olol u Múuk’o’obil k’aaj, tuyo’sal ma’ u ku’umul chen 
yéetel muuk’ meen beyo’ ku pa’ak’al u yajilil kaajo’ob, je’ebix le 
seen k’ajola’an u ku’umulil J-Ambrosio

U Jala’achil Ajba’atelo’ob 
j-emilino Zapata

U Jala’achil Ajba’atelo’ob 
j-jesus morales

U Jala’achil Ajba’atelo’ob 
j-josé f. ruiZ

 
j-francisco mendoZa

U Jala’achil Ajba’atelo’ob 
j-o.e. montaño

U Jala’achil Ajba’atelo’ob 
j-eufemio Zapata.

Figueroa tu Nojlu’umil Morelos yéetel uláako’ob ku bisko’ob tu 
kajbalil k’ik’ankil ba’atelo’ob ku yúuchulo’ob tuyo’sal o sa’asat óol 
k’aak’as jo’olpóopil J-Madero yéetel le ajxak’al xookoob beeyxan 
u yuumilo’ob nojoch lu’umo’ob ts’o’ok u yoksiko’ob tuukulo’ob tu 
poolo’.

14o. Waaj Jo’olpóop J-Madero yéetel u láak’ wíiniko’ob ti’ 
k’aak’as jo’olpóopil , ti’ túumben yéetel úuchben tsolmeyajil jo’ol-
póopilil taak u meentiko’ob ma’ yúuchul nojoch loobilo’ob ku ya-
jkunsik Nojlu’umil, ka’ u p’ato’ob junpuli’ le kúuchilo’ob meyaj 
tu’ux yano’obo’ yéetel lelo’, yaan u ch’éensiko’ob junp’íit le nojloo-
bilo’ob ts’o’ok u je’iko’ob tu wíinkilal ak Nojlu’umil; meen waaj 
ma’ táan u meentiko’ob beyo’, yóok’ol o poolo’ob bin lúubuk u 
weekel k’i’ik’el ak suku’uno’ob.

15o. Mexicanos: Tukulte’ex u k’aak’as na’at yéetel k’aakas óolil 
juntúul wíinike’ táan u wekik taj ya’abkach k’i’ik’ tumeen ma’ táan 
u ts’a’ayal u meentubal jo’olpóopilil, tukult’e’ex u tsolmeyajil ikil u 
meentik u jo’olpóopile’ táan u pech’ik Nojlu’umil beeyxan táan u 
pepe’cha’atik ak mo’olayo’ob yéetel u muuk’ ts’oono’ob, je’ebix tak 
lik’saj ak ts’oono’ob utia’al ak na’asik tu kúuchil muuk’, bejlae’ kak 
sutik tu tojil meen ma’ tu meentaj ba’ax tu ya’alaj ti’ le kaajo’ yéetel 
tu sutaj u paach’ ti’ le ba’ateltambal tu kaajso’; ma’ chen tak wo’laj 
kak meyaji’, ak chinpoltik uts tuukulo’ob ma’ wíiniko’obo’. 

U kaajilil Mexico: Tak’muk’te’ex yéetel ts’oono’ob ta k’abe’ex le 
belbesaja’ yéetel beyo’ yaan a beetike’ex u jóok’ol t’aanil beeyxan 
u kuxtal yéetel uts Nojlu’umil.

Utsil yéetel Noj A’alamaj T’aan
Ayala, Noviembre 28 de 1911.

U Jala’achil Ajba’atelo’ob 
próculo capistrán

U Nojochil A’abatelo’ob 
j-emigdio l.marmolejo

U Jo’olil Aj-Ba’atelo’ob  
manuel hernadeZ

U Jo’olil Aj-Ba’atelo’ob  
josé pineda

U Jo’olil Aj-Ba’atelo’ob  
apolinare adorno

U Jo’olil Aj-Ba’atelo’ob  
porfirio casareZ

U Jo’olil Aj-Ba’atelo’ob  
odilòn neri

U Jo’olil Aj-Ba’atelo’ob  
agustín ortiZ

U Jo’olil Aj-Ba’atelo’ob  
pedro Valbuena

hertero

U Jo’olil Aj-Ba’atelo’ob  
margarito camacho

U Jo’olil Aj-Ba’atelo’ob  
teofilo galindo

U Jo’olil Aj-Ba’atelo’ob  
felipe torres

U Jo’olil Aj-Ba’atelo’ob  
simón gebara

U Jo’olil Aj-Ba’atelo’ob  
abelino cortes

U Nojochil Ajba’atelo’ob 
pioquinto galis

U Jo’olil Aj-Ba’atelo’ob 
j-ambrosio lópeZ

U Jo’olil Aj-Ba’atelo’ob  
josé VillanueVa

U Jo’olil Aj-Ba’atelo’ob 
antonio gutiereZ

U Jo’olil Aj-Ba’atelo’ob  
arturo pereZ

U Nojochil Ajba’atelo’ob 
manuel Vergara

U Jo’olil Ajba’atelo’ob 
catarino Vergara

U Ka’aj Jo’olil Ajba’atelo’ob 
serafin riVera

U Nojochil Ajba’atelo’ob 
santiago aguilar

Aj-Antaj 
l. franco

U Jo’olil Ajba’atelo’ob 
josé ma. carrillo.

U Jo’olil Ajba’atelo’ob 
jesús escamilla

U Nojochil Ajba’atelo’ob 
julio tapia

U Nojochil Ajba’atelo’ob clotilde sosa

 U Nojochil Ajba’atelo’ob florentino osorio 

U Nojochil Ajba’atelo’ob camerino menchaca

U Yáax Nojochil Ajba’atelo’ob 1º juan esteVes

U Nojochil Ajba’atelo’ob francisco mercado

U Nojochil Ajba’atelo’ob sotero guZman

U Nojochil Ajba’atelo’ob melesio rodrigueZ

U Yáax Nojochil Ajba’atelo’ob gregorio garcia.

Lu’sa’an tu k’iinil 8 ti’ u wina’alil Enero tu ja’abil 1912 ti’ le zapatista-
so’ob jo’olintano’ob meen “El Tuerto J-Morales”, J-Próculo Capistrán 
yéetel J-Frtancisco Mendoza, leti’o’ob ka’ach ch’amil u Kaajil Tejal-
ta-Acatlan, Pue.

Zapatsitaso’obe’ chan majano’ob ti’ 600 xíibo’ob yéetel u ajba’ate-
lo’obil Nojoch Jala’ach kin tusbeltiko’obe’ 120 xiibo’ob ti’ u 16º u 
muuch’ ba’atelil mejen kajo’ob.

Zapatsitaso’obe’ anchaj ti’o’ob: 19 kimeeno’ob ich ba’atel táambal 
yéetel tin túuxtaj wa’atal ts’ombil 4 xiibo’ob ti’ ichil le 22 ka’an wíi-
niko’ob tin chukajo’. Tin túuxtaj wa’atal ts’ombil le kantúulo’, meen 
tu tóoko’ob ja’abach najilo’ob koonol, ti’ Tehuatzingo, ichil le lo’oba’, 
utia’al Yuum J-Margarito Garcia ma’ tu yóotaj u ts’áaj ti’ob $100 ku 
seensen ka’ata’al ti’.

Le jaats t’aab ti’ U Mo’layil Ba’atel Táambal k’u’ub meen u Ja-
la’achil Aj-Ba’atelo’ob Yuum J-Rafael Eguia Liz, máax ti’ tin k’ubaj 
junp’éel nojoch joochil ba’ateltambal toka’an ti’ u ajloobilo’ob noojol.  

[j-agustín del poZo]

U belbesajil ka’ansaj utia’al najil xool

Rubén Amador Zamora

Te’ela’ ku ts’aabal junp’èel belbesajil ka’ansaj utia’al u yaan-
ta’al u ma’alob na’ata’al le ts’íibil ju’uno’ yéetel utia’al u 

meyajta’al ichil u najil xook. Yáaxe’ utia’al u ajka’ansajo’obil u 
chuunil ka’ansaj yéetel utia’al u chúumuk ka’anal xool, ba’ale’ 
ba’ax kak kaxtike’ u yi’ilal jach uts utia’al tuláakal wíinik.

chuunil

Oksaj t’aan

Muuch’ xoke’ex le ts’íiba’ utia’al a kajóoltike’ex ba’ax u yúuchul 
ka’ach tu lu’umil México, tu k’iinilo’ob ka’ ts’íibta’an u Belnes-
ajil Ayala.

f

U belbesajil Ayala junp’éel pikilju’un ts’íibta’an ts’o’ok u máan 
wa jayp’éel k’iino’ob ikil J- I Madero k’uch tu Noj Jo’olpóopilil 
Mexico tu wina’alil noviembre tu ja’abil 1911. Junp’éel u bine’, 
J-Madoroe’ tu paytantaj j-mexicanos ka’ u líik’suba’ob yéetel u 
ts’oono’ob tia’al u takuba’ob tu beel J-Porfirio Diaz, ja’ala’ach ti’ 
le k’iino’ob je’elo’ yéetel ku jo’olpóoptik Noj Lu’umil líik’ul u 
ja’abil 1884.

Ti’ 1910 J-Maderoe’ tu ketubáaj yéetel J-Diaz utia’al le jo’ol-
póopilo’. Le jala’acho’obo’ tu ya’alo’obe’ J-Diaz najalnajil, ba’ale’, 
J-Maderoe’ k’ala’an ti’ táan u yúuchul le yéejajo’, takponaji, tu 
ya’alaj anchaj tuus ti’ le le yéeyajo’ yéetel tu ts’aaj u tuukulil ka’ 

xu’ulsa’ak yéetel ts’oono’ob u jo’olpóopilil J-Diaz. Lela’ u kaaj-
bal U ba’ateltambalil Mexico.

Ja’abkab junpik mexicano’ob naats’o’ob tuyo’sal u t’aan 
J-Madero, ichilo’obe’ u kolnáalo’obil u lu’umil Morelos, ts’o’ok 
u xáantaj kaajak u k’áatiko’ob ka’ su’utuk ti’ob u lu’umo’ob, 
lu’sa’ab ti’ob meen u yuumilo’ob nojoch lu’umo’ob. Juntúul 
máax jo’olintik ka’ach le kolnáalo’obo’ J-Emiliano Zapata.

J-Maderoe’ tu k’ubaj u t’aanil u xaka’ltik bix yanik uchik u 
to’okol le lu’umo’ob ti’ le kolnáalo’obo’, lemeentike’ Zapatae’ tu 
ts’aaj u yaantaj ti’ utia’al u ba’ate’el yéetel J-Diaz.

U ba’ate’eltambalil México jo’olinta’ab meen J-Maderoe’ 
tu meentaj u yantal u p’atik J-Porfilio Diaz u jo’olpóopilil tu 
wina’alil Mayo tu wina’alil 1911. Leti’e’ tu p’ataj Noj Lu’umil 
yéetel tuláak’ wina’alo’obo’ yanchaj juntúul majan súutukil 
jo’olpóopil tak ka’aj payt’anta’ab uláak’ yéeyaj. Táan le la’, u 
kolnáalo’obil Morelose’, láayli’ u machmajo’ob u ts’oono’obe’ 
meen J-Maderoe’ ma’ tu meentaj ba’ax tu ya’alaji’, ma’ tu sutaj u 
lu’umo’ob le kolnáalo’obo’.

Le majan súutukil jo’olpóopilo’ tu yilaj bey chen ajlóobi-
lo’ob le zapatistaso’obo’, ba’atelnaj yéetelo’ob yéetel u múuch 
ajba’atelo’obil jo’olpopilil. Ti’ le ba’ax ku yúuchula’, J-Maderoe’ 
tu náajaltaj le yéeyajo’ ka’ k’uch ti’ jo’olpóopilil tu winana’alil 
noviembre tu ja’abil 1911.

f

¿ Makamáak u tukulil u kolnáalilo’ob Morelos tuyo’sal u jo’ol-
póopilil J-Francisco I. Madero? U Belbesajil Ayalae’ ku ts’áaik 
junp’éel núuk ti’ le k’áat chi’a’.

ts’oolil utia’al u meyajil ka’ansajil

1. U ts’aabal kajóolbil u Belbesajil Ayala.
 Tu ja’abil 1910 ti’ Noj Lu’umile’ yach junp’íito’ob yojlo’ob kach 

xook yéetel ts’íib. Bey túuno’, ¿ Bix úuchik o u yojéeltiko’ob le 
kolnáalo’ob ba’ax u ya’alik ka’ach u Belbesajil Ayala?

2. Yéeye’ex junt’uul a etxoke’ex ka’ u xok u Belbesajil Ayala, 
táan le la’, tuláakale’exe’ ts’aaba’ex a wu’uye’ex.



43U BELBESAJIL KA’ANSAJ UTIA’AL NAJIL XOOL

3. Nenóolte’ex u súutukil ikil juntúul wa ja’abkach wíiniko’ob 
táan ka’ach u xokiko’ob aktáan uláak’o’ob le ts’íibil ju’uno’. 
¿ Ka tukultike’ex wáaj ku je’esa’al u xook meen uláak’o’ob, 
utia’al u ka’eten xokik junp’éel xóot’, t’aan wa túukul? ¿ 
Ka tukuktike’ex wáaj ku xo’okol tuláakal le ts’íibil ju’uno’ 
ts’o’ole’ ichil tuláakalo’obe’ ku tsikbatiko’ob ka’ach ba’ax tu 
natajo’ob? Ka’ajak te’exe’ le máako’ob ku u’uyajo’obo’ ma’ 
táan u béeytal u ts’íibtiko’ob ba’ax ku yu’ubiko’ob.

4. Ti’ le súutuka’ kux xak’al tukultik ba’ax ts’íibta’an ti’ u Bel-
besajil Ayala. Tu yáax xéet’il le ts’íibo’ ku xo’okole’ le Bel-
besajo utia’al “ U yaalo’ob u Lu’umil Morelos oka’ano’ob ti’ 
le múuch ajba’atelo’ob ku ketkuba’obo’” Tsikbate’ex yéetel 
a muuch’ etxooke’ex ba’ax u k’áat u ya’al “ U yaalo’ob u 
Lu’umil Morelos” yéetel “múuch ajba’atelo’ob ku ketku-
ba’obo’”.

5. Meente’ex múuch’il meyajo’ob ka’ ka’aj xoke’ex jaats’o’ob 1º 
yéetel 2º yéetel bone’ex yáanbal le tu’ux ku t’aan tuyo’sal Ja-
lach Wíinikil J-Madero. ¿Ba’ax ku tukultiko’ob ka’ach le za-
patistaso’ob tuyo’sal J-Madero ka’ tu ts’íibto’ob u Belbesajil 
Ayala? ¿ Ba’ax ku ya’alal tuyo’sal? ¿ zapatistaso’obe’ mants’ 
bey u tuukulo’ob tuyo’sal J-Madero, wáaj k’éex ba’ax ku 
tulultiko’ob? Wáaj u tukulo’obe’ ¿ Ba’axten ka tukultike’ex 
úuchij? Je’el u béeytal a meentike’ex junp’éel mejay je’ebix 
le ku ye’esa’ala:

Ba’ax Ba’ax Ba’axten

Le ba’ax ku tu 
tukultiko’ob 

tuyo’sal J-Madero 
ka’aj tu ts’íibtajo’ob 
u Belbesajil Aayala

Ba’ax ku tukultiko’ob 
ka’aj káaj 

le ba’ateltambalo’

Ba’ax yo’lalo’ob 
kéex u tuuulo’ob

6. Ilawile’ex bix p’áatik u meyaj uláak’ much’il meyajo’obo’ 
yéetel meente’ex chen junp’éel meyay te’ taax kúuchil ts’íi-
bo’.

7. Ti tuláakal le much’il meyajo’obo’ xoke’ex tuka’antéen ja-
atsil 6º. Ko’ox néen óoltik to’one’ u kolnáalo’onil Morelos:¿ 
ba’axten je’el u béeyal ak wilik jach k’a’anan jatsil 6º ti’ u 

Belbesajil Ayala?. Tsikba’ate’ex ti’ amal muuch’il meyaj tu-
yo’sal u núukil le k’áat chi’o’ yéetel yéeye’ex juntúul ichi-
le’ex utia’al u ya’alik aktáan tuláakale’ex ba’ax ku tukultik 
le much’il meyajo’.

8. U Belbesajil Ayala ku ts’aik jejeláas bix je’el u béeytal u 
yantal lu’um ti’ le kolnáalo’obo’. U yáaxile’ ka’ yanik ti’ob 
u ts’íibil ju’unil le lu’umo’. Wa beyo’ le kolnáalo’obo’ yaan 
u meentikuba’ob u yuumilo’ob uts ka’anan ba’alo’ob. ¿ 
Máakamáak uláak’ ka’ap’éel bix je’el u béeytal u ts’aabal 
lu’umo’ob wa uts’il ka’an ba’alo’ob ti’ le zapatistaso’obo’?

¿Bi’ix je’el u yanta’al 
lu’umo’ob ti’obe’?

Yéetel u ts’íibil 
ju’unil lu’um

9. Yéetel tuláakal a wéet xookile’ex ts’íibte’ex óoxp’éel ba’ax 
ku kaxtik u Belbesail Ayala.

tia’al chúumuk ka’anal xool

Oksaj t’aan

Ku p’i’isil u tuukulile’ le máaxo’ob ma’ yoojelo’ob ka’ach ts’íib 
yéetel xook ich kastelan t’aan tu lu’umil Mexico miin 74 ti’ 
amal jo’ k’áal wíinik. Lela’ u k’áat u ya’ale’ ti’ kan jaatse’ chen 
junp’éel jaats yaanti’ u sáasilil utia’al o xokil u Belbesajil Aya-
la ichil le kolnáalo’obo’. Beytúuno’, ¿ Bix a tukultik ts’aabik 
k’ajóolbil u Belbesajil Ayala ti’ le kolnáalo’obo’?

1. Ts’íibte’ex chen ta juune’ex un chichan ts’íib tuyo’sal ba’ax 
ku yúuchul ka’aj ts’íibta’ab u Belbesajil Ayala. Cha’ax utia’al 
a meentike’ex le ts’íibo’ le t’aano’ob je’ela’:

Porfiriato - Plan yu’un San Luis - Yek’anle osiletik - Revolu-
ción Mexicana - Francisco I. Madero – J-osil viniketik  - ma’uk 
bats’i ajvalil - Morelos – st’ujel ajvalil  - spojbel yabtejeb jzapa-
tistaetik - Emiliano Zapata –  Sutesel osiletik. 

2. Xok le’ xíib tu’ux yaan ba’alo’ob ojéetbila’.

bix u biskuba’ob le kolnáalo’obo’ yéetel 
u yuumilo’ob le nojoch lu’umo’obo’

U xuulil u jo’k’áal ja’abil XVII yéetel tu kaabal XVIII, u 
lu’sa’al le lu’umk’ob ti’ le kaajo’obo’ yéetel u bin u ya’atal 
le wíiniko’obo’, tu meento’ob u yúuchul ba’axten ka’anan 
tuyo’sal taak’in le meyaj chúumuk k’iin ti’ u nojoch lu’umo’ob 
le ts’uulo’obo’. Chenba’ale’, tak tu lajun ja’abobil 1970, u 
lu’umilo’ob le chan kajo’oba’ ku ts’a’ko’ob utsil ba’alo’ob 
utia’al kuxtal, lemejaj ku yúuchul tun nojoch lu’umil le 
ts’uulo’obo’ chen utia’al u yaantikuba’ob ba’ale’ k’a’ana’an. 
Ka’aj k’uch u k’aas jo’op’óopil J-Porfirio Diaz yéetel u seensen 
to’okol ya’abkach lu’um utia’al le kaajo’obo’ tu k’askunsaj bix 
le kustal je’ela. Tu ja’abil 1910, naats’ ti’ 18 wa 19 ti’ u jo’k’aalil 
le kolnáalo’obo’ na’an lu’un ti’ob. Le meyaj ku meentiko’ob 
tu nojoch lu’umo’ob le ts’uulo’obo’ le ti’ jach k’a’analil u 
naajalo’ob, u yich u paak’alo’ob tu lu’umil le kaajo’obo’, wa 
tumeen yaane’, chen junpéel chan áantaj. 
J-Friedrich Katz, “El campesinado en la revolución mexicana de 
1910” el Trimestre Político, jaats. 1. Xook 4. Wináalil Abril tu ja’abil 
1976. Wáal 119.

3. ¿Ba’axten k’a’ana’an le ts’iib tu’ux yaan ba’alo’ob ojéeltbil 
utia’al u ma’alob na’ata’al u kaajal le peksil zapatsitáa tu 
lu’umil Morelos?



4. Te’ ts’íibil ju’uno’ ku t’aan xan tuyo’sal u Belbesaji, San 
Luis tsoolil meya’ tu cha’aj J-Francisco I. Madero. ¿ Ba’ax u 
k’a’ana’anil le u Belbesaj J-Madero je’ela’ utia’al u kolnáali-
lo’ob u Lu’umil Morelos? ¿ Yéetel ba’ax yaanchaj u yilo’ob u 
Belbesajil San Luis yéetel utia’al Ayala?

5. Je’el u béeytal ak jatsik ich kanp’éel jaats u Belbesajil Ayala. 
Yáaxe’ yaan ti’ u jaatsil 1º; u ka’ap’éelile’ ku káajal ti’ jaatsil 
2º yéetel ku ts’o’okol ti’ 5º; u óoxp’éelile’, ti’ jaatsil 6º tak 11, 
yéetel u kanp’éelile’ ku bin ti’ 12 tak 15.

6. Yéetel junp’íit t’aan ¿ Bix je’el a tsolik jujunp’éel le kan ja-
ats’o’obo’? Junp’éel e’esaj, yáax jaats, jaatsil 1º, je’el u béeytal 
u tso’olol je’ebix “ Yáaxil t’aan wa ba’axtén ku meenta’al u 
Belbesajil Ayala’”.

7. Tu jatsilo’ob 5º yéetel 15º ku ya’ala’al ba’alo’ob ku meen-
ta’al ma’ uts’ yila’al meen zapatsitaso’obi’, yeetel xan je’el 
u béeyta’al u na’ata’al le e’esaj óolilo’ob jach uts’ u yiliko’ob 
tu peksilil le kolnáalo’obo’. ¿ Máakamak le e’esaj óolilo’ob 
ma’ uts u yila’alo’ob yéetel máakamáak le jach uts’ u yi-
la’alo’obo’?

8. Bone’ex tu yaanal u xéexet’al le ts’ibil ju’un tu’ux ku 
t’aan tuyo’sal ba’ax ts’o’ok u yúuchul uuchij wa tuyo’sal 
máako’ob kuxlajo’ob úuchij. Kete’ex yéetel a wetxooke’ex le 
ba’axo’ob ta bone’exo’. Tsikbalnene’ex tuyo’sal u k’a’ana’anil 
u k’a’asa’al ba’ax úuch uuchij ken ts’aabak u tuukulil u me-
enta’al ba’alo’ob tia’al le k’iino’ob ku taalo’obo’.

